
ACTA DERA SESSION DETH PLEN DERA CORPORACION - AJUNTAMENT NAUT ARAN - 
 
Numerò: PLEN 1/2026 
Caractèr: Extraordinari 
Data: 19 de hereuèr de 2026, dijaus 
Orari: de 13:00 a 13:05 ores 
Lòc: Sala de sessions der Ajuntament de Naut Aran, Salardú 
 
Assisténcia e quòrum.- 
 
I assistissen: 
 
Sr. César Ruiz-Canela Nieto.- Baile  
Sr. Anna Geli España.- Còssa CDA 
Sr. David Torres Alonso.- Còsso CDA 
Sr. Andrés España Cónsul.- Còsso CDA 
Sr. Marcos Amiell Moga.- Còsso CDA. 
Sr. Marc Tarrau Leja.- Còsso UA-PSC-CANDIDATURA DE PROGRÉS 
Sr. Edgar Gerotina Mora.- Còsso UA-PSC-CANDIDATURA DE PROGRÉS 
Sr. José Canut Herraiz.- Còsso UA-PSC-CANDIDATURA DE PROGRÉS  
Sra. Rosanna Sellart Vives.- Còssa ARAN AMASSA 
 
Sr. Mariano Capdevila Noguero.- Secretari-Interventor 
 
Quòrum.- 
 
S’amasse, per tant, eth quòrum legau reglamentari entara validesa dera session, pr’amor que i assistissen NAU 
(9) còssos des NAU (9), que de hèt e dret, compausen era Corporacion Municipau, en tot complir-se çò qu’ei 
previst enes arts. 46.2 c) dera Lei 7/85, de 2 d’abriu, reguladora des bases de regim locau; 98 c) deth Tèxte Refós 
dera Lei municipau e de regim locau de Catalonha, aprovada per Decrèt Legislatiu 2/2003, de 28 d’abriu; e 90 
deth Reglament d’organizacion, funcionament e regim juridics des corporacions. 
 
Acte seguit s’examine, era orde deth dia prevista entara session que cònste des següenti punts: 
 
1èr.- APROBACION SE PROCEDÍS DER ACTA DERA SESSION ANTERIORA: 
 
Eth brolhon dera quau s’a trametut damb auança as senhors/es còssos/es. 
 
As efèctes de compliment de çò que dispòse eth ROF, e era rèsta de normativa vigenta, respècta ara publicitat 
des actes corporatius, se hè a constar qu’a demorat expausada en taulèu d’anoncis dera Corporacion er acta 
dera session deth Plen o de data 18 de deseme de 2024. 
 
Eth Plen dera Corporacion Municipau, per UNANIMITAT des còssos assistenti ena session deth Plen ordinari de 
data 18 de deseme de 2025, ACÒRDE: 

Aprovar er acta dera session deth Plen ordinari de data 18 de deseme de 2025. 
 
Se hè a constar qu’es còssos Sr. José Canut Herraiz e Sr. Edgar Gerotina Mora, que non assistiren ara session 
deth Plen ordinari de data 18 de deseme de 2025 e n’excusèren era sua abséncia, non participen ena votacion 
d’aguest punt. 
 
*Es intervencions d’aguest punt son registrades en següent ligam:  
https://videoacta.nautaran.org?pleno=20260219&punto=1 

 

2au.- URBANISME 

2au a) Aprobacion provisionau deth Plan especiau urbanistic entara concrecion d’usatges complementaris en 
usatge socio-culturau der equipament comunitari de titolaritat publica plaçat en encastre otelèr dera UA-2 
Ruda de Baqueira. 
 
PRP2026/101 

Expedient: 2025/656 (2245)  

Assumpte: 
Aprobacion provisionau deth Plan especiau urbanistic entara concrecion d’usatges 
complementaris en usatge socio-culturau der equipament comunitari de titolaritat publica 
plaçat en encastre otelèr dera UA-2 Ruda de Baqueira. 

Interessat:  AJUNTAMENT DE NAUT ARAN 
 
Aprobacion provisionau deth Plan especiau urbanistic entara concrecion d’usatges complementaris en usatge 
socio-culturau der equipament comunitari de titolaritat publica plaçat en encastre otelèr dera UA-2 Ruda de 
Baqueira. 
 
DESCRIPCION 
Aprobacion provisionau deth “Plan especiau urbanistic entara concrecion d’usatges complementaris ar usatge 
socio-culturau der equipament comunitari de titolaritat publica plaçat en encastre otelèr dera UA-2 Ruda de 
Baqueira” (document refós substitutiu deth document aprovat provisionaument peth Plen en data 20 de 
noveme de 2025). 
 
Er objècte deth Plan especiau ei concretar usatges complementaris ar usatge socio-culturau dera pèça 
d’equipament municipau existent, entà facilitar era sua metuda en servici mejançant concession administrativa.  
Eth document admet, coma usatges complementaris, es usatges esportius, sanitari assistenciau e recreatiu, e 
manten er encaish damb eth planejament generau en vigor, sense alterar era classa deth sòu ne es elements 
fonamentaus dera estructura generau. 
 
Er encastre d’accion se limite a ua unica parcèla d’equipament public de sòu urban plaçat laguens dera UA-2 
Ruda de Baqueira, de titolaritat municipau, qualificada coma sistèma d’equipaments comunitaris (clau SC – 
usatge socio-culturau), damb referéncia cadastrau 0994011CH3209N. 
 
Eth redactor deth document ei Juan Antonio Manciñeiras Vaz-Romero, arquitècte der estudi d’arquitectura 
Manciñeiras/Parés, arquitèctes associadi S.L.P. 

ANTECEDENTS 
En data 13 de junh de 2025 auec entrada en Ajuntament de Naut Aran eth document entara aprobacion iniciau 
dera modificacion puntuau des Normes Subsidiàries e complementàries de Naut Aran entara determinacion des 
usatges der equipament comunitari de titolaritat publica plaçat en encastre dera UA-2 Ruda de Baqueira. 
 
En data 19 de Junh de 2025 eth Plen, en session Ordinària, acordèc aprovar iniciauments era modificacion 
puntuau des Normes Subsidiàries deth municipi Naut Aran entara determinacion des usatges der equipament 
comunitari de titolaritat publica plaçat en encastre dera UA-2 Ruda de Baqueira.  
 
En conseqüéncia se dèc traslat de tota era documentacion as servicis territoriaus d’urbanisme der Alt Pirineu i 
Aran entara sollicitud unificada d’informes sectoriaus apertienti, e se procedic per part der Ajuntament ara 
exposicion publica der expedient per un tèrme d'un (1) mes. 
 
En relacion ara sollicitud d’informes sectoriaus en data 7 d’agost de 2025 es SSTT d’Urbanisme der Alt Pirineu i 
Aran sollicitèc informes as organismes següenti: 
 

1. Confederació Hidrogràfica de l’Ebre  
2. Conselh Generau d’Aran - Airau de Salut  
3. Departament de Cultura  
4. Departament d’Esports - Consell Català de l’Esport  
5. Departament de Salut - Equipaments Sanitaris  
6. Departament de Territori, Habitatge i Transició Ecològica - Agència Catalana de l’Aigua  
7. Departament de Territori, Habitatge i Transició Ecològica - Carreteres de la Generalitat 

 
Atengut qu'es informes emetudi en tèrme legauments establit an estat favorables e non s’a formulat cap 
allegacion ne suggeriment pendent eth tramit d’informacion publica deth document. 
 
Atengut er informe der arquitècte municipau, Sr. José Maria Ané Verde, de data  12 de hereuèr de 2026, 
qu’informe favorablaments dera tramitacion deth nau document refós entara sua aprobacion provisionau, en 
tot deishar sense efècte er acòrd d’aprobacion provisionau anterior ena mesura qu'eth nau document lo 
substituís integraments, e per tot çò que s’a exposat,                      
 
Eth Plen dera Corporacion Municipau, per MAJORIA ABSOLUTA, DAMB ETH VÒT A FAVOR DE CINC (5) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, QUE SON DETH GROP DE CDA 
(CONVERGÉNCIA DEMOCRATICA ARANESA)  ETH SR. CÉSAR RUIZ-CANELA NIETO, ERA SRA. ANNA GELI ESPAÑA, 
ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH SR. MARCOS AMIELL MOGA, E QUATE 
(4) ABSTENCIONS, QUE SON TRES (3) ABSTENCIONS DES CÒSSOS DETH GROP UA-PSC (UNITAT D’ARAN-PARTIT 
DELS SOCIALISTES DE CATALUNYA), QUE SON ETH SR. MARC TARRAU LEJA, ETH SR. JOSÉ CANUT HERRAIZ E ETH 
SR. EDGAR GEROTINA MORA, E UA (1) ABSTENCION DERA CÒSSA DETH GROP D’ARAN AMASSA, QU’EI ERA SRA. 
ROSANNA SELLART VIVES, ACÒRDE: 
 
Prumèr. Deishar sense efècte er acòrd d’aprobacion provisionau de data 20 de noveme de 2025. 
 
Dusau. Aprovar provisionaument eth “Plan especiau urbanistic entara concrecion d’usatges complementaris en 
usatge socio-culturau der equipament comunitari de titolaritat publica plaçat en encastre otelèr dera UA-2 Ruda 
de Baqueira”, ena sua version de document refós, de data de hereuèr de 2026. 

Tresau. Traméter ara Comission d’Urbanisme d’Aran er expedient complèt, en tot includir-i eth document refós 
signat pera persona redactora e degudaments diligenciat pera persona fedatària publica dera Corporacion, 
damb indicacion deth sens der acòrd d’aprobacion e sense donades personaus non apertientes, ar efècte dera 
sua aprobacion definitiva. 
 
*Es intervencions d’aguest punt son registrades en següent ligam:  
https://videoacta.nautaran.org?pleno=20260219&punto=3 

 

Se retire dera orde deth dia eth punt següent: 

2au b) Resolucion d’allegacions e verificacion deth tèxte refós entara aprobacion provisionau deth tèxte refós 
de data deseme deth 2025 entara modificacion des normes subsidiàries e complementàries de planejament 
en encastre dera UA2 e era UA 3, deth nuclèu de Gessa de Naut Aran. 

 

Era retirada d’aguest punt se motive peth hèt que, damb posterioritat ara convocatòria dera session, a auut 
entrada en registre municipau d’aguest Ajuntament naua documentacion restacada damb er expedient, eth 
quau requerís un estudi tecnic e juridic prealable abans de poder seguir damb era sua tramitacion e sométer eth 
punt ara consideracion deth Plen. 

 
3au.- Aprobacion dera prepausa deth convèni regulador e incorporacion de naui punts ena delegacion de 
competéncies en  matèria de remassada de residus, gestion tributària dera taxa corresponenta e procediment 
sancionador, presentada peth Conselh Generau d’Aran. 
PRP2026/103 

Expedient: 2026/143 (2498)  

Assumpte: 
Aprobacion dera prepausa deth convèni regulador e incorporacion de naui punts ena 
delegacion de competéncies en  matèria de remassada de residus, gestion tributària dera taxa 
corresponenta e procediment sancionador, presentada peth Conselh Generau d’Aran. 

Interessat:  AJUNTAMENT DE NAUT ARAN 
 
Aprobacion dera prepausa deth convèni regulador e incorporacion de naui punts ena delegacion de 
competéncies en  matèria de remassada de residus, gestion tributària dera taxa corresponenta e procediment 
sancionador, presentada peth Conselh Generau d’Aran. 

En data 27 de gèr de 2026, e damb registre d’entrada num. 2026/950, auec entrada en aguest Ajuntament era 
carta deth Conselh Generau d’Aran, amassa damb era prepausa d’acòrd e era prepausa de Convèni regulador 
en matèria de remassada de residus, gestion tributària dera taxa corresponenta e procediment sancionador. 

Eth Plen der Ajuntament de Naut Aran, en session de 4 d’agost de 1997, acordèc delegar ath Conselh Generau 
d’Aran er exercici globau dera competéncia municipau obligatòria —cossent damb er article 26 dera Lei 7/1985, 
de 2 d’abriu, Reguladora des Bases deth Regim Locau— relativa ara remassada domiciliària, tractament e 
posteriora eliminacion des residus urbans mejançant un contracte de servicis, en tot excludir-ne eth 
manteniment, era neteja e era adeqüacion des entorns des contenidors destinadi ad aguest usatge. Dera 

madeisha forma, se deleguèc era competéncia en matèria de gestion tributària e requectacion indirècta dera 
taxa de remassada de lordères. 

Aguesta delegacion de competéncies prevedie ua vigéncia enquiath 31 de deseme de 2000, en tot restar 
tacitament prorrogada per periòdes de cinc ans, cada viatge que cap des parts non manifestèsse expressaments 
era sua volentat en contra, en tot comunicà'c damb ua auança minima de sies (6) mesi. 

Era acceptacion d’aguesta delegacion siguec aprovada peth Plen deth Conselh Generau d’Aran en session 
extraordinària deth 21 de noveme de 1997 entàs ajuntaments de Naut Aran, Arres, Es Bòrdes, Bossòst, Canejan, 
Vielha e Mijaran e Vilamòs, e en session extraordinària deth 22 de deseme de 1997 respècte der Ajuntament de 
Les. 

Aguestes delegacions se publiquèren en DOGC num. 5272, de 5 de hereuèr de 1998, e en BOP de Lhèida num. 
12 de 27 de gèr de 1998, respècte des prumèrs ajuntaments, e en DOGC num. 2586 de 25 de hereuèr de 1998 
e en BOP de Lhèida num. 20 de 14 de hereuèr de 1998, respècte deth darrèr. 

Eth Plen der Ajuntament de Naut Aran, en session de 20 de març de 2014, acordèc era modificacion dera 
delegacion de competéncies damb eth prètzhèt d’includir era gestion, remassada, transpòrt e tractament des 
residus voluminosi, atau coma d’adaptar eth tèrme de vigéncia dera delegacion. 

Era modificacion establie qu'era delegacion de competéncies aurie vigéncia des dera signatura der acta d’inici 
dera prestacion de servicis deth contracte mixte entara gestion integrau dera remassada e evacuacion de residus 
dera Val d’Aran, e enquiara finalizacion d’aguest contracte. Tanben disposaue qu'era delegacion se prorogarie 
tacitament pendent es periòdes de vigéncia des contractes successius, excèpte de manifestacion en contra de 
bèra ua des parts damb un avís prealable minim de sies (6) mesi. 

Actuauments, era delegacion ei en vigor enquiara finalizacion deth contracte “Servici de gestion integrau de 
remassada e evacuacion de residus dera Val d’Aran, servici de redaccion deth projècte executiu e execucion des 
òbres d’adeqüacion deth centre de transferéncia de residus”, adjudicat per acòrd deth Plen deth Conselh 
Generau d’Aran de 26 d’agost de 2024 a ara enterpresa FFC Medi Ambient SAU, e signat en 14 d’octobre de 
2024. 

Era acceptacion d’aguesta modificacion siguec aprovada peth Plen deth Conselh Generau d’Aran en session 
ordinària de 28 d’abriu de 2014, e publicada en DOGC num. 6616, de 6 de mai de 2014, e en BOP de Lhèida num. 
83, de 2 de mai de 2014. 

En atencion as cambis e actualizacions produsidi ena prestacion deth servici de remassada de residus, atau coma 
ar ampliament des facultats en matèria sancionadora, se considère de besonh era adeqüacion dera delegacion 
de competéncies en vigor. En aguest sens, e cossent damb çò que dispòse eth Conselh Generau d’Aran, era 
delegacion s’a d’ajustar enes tèrmes següents: 
 
Prumèr.- Er apartat prumèr des acòrds de delegacion efectuadi er an 1998 aurie de demorar redigit dera forma 
següenta: 

    • Delegar ath Conselh Generau d’Aran era prestacion deth servici de remassada domiciliària de residus, eth 
sòn tractament e eliminacion, atau coma era gestion, remassada, transpòrt e tractament des residus voluminosi. 
Dusau.- Includir un apartat Dusau Bis enes acòrds de delegacion efectuada eth 1998, qu’aurie demorar redigit 
dera forma següenta: 

Dusau Bis.- Delegar ath Conselh Generau d’Aran es facultats d’aprobacion dera Ordenança 
reguladora deth servici de remassada domiciliària de residus, en sòn tractament e eliminacion, 
qu’establís, entre d’auti ahèrs, era tipificacion des infraccions e des sancions a imposar. 

Tresau.- Includir un apartat Tresau Bis enes acòrds de delegacion efectuada eth 1998, #que licalerie 
demorar redigit dera manèra següenta: 

Tresau Bis.- Delegar ath Conselh Generau d’Aran era potestat sancionadora enes tèrmes indicadi 
ena Ordenança reguladora dera gestion de residus municipaus dera Val d’Aran e era resolucion des 
recorsi presentadi deuant es acòrds e actes adoptadi en matèria sancionadora. 

Tresau. Facultar ath baile e eth secretari-interventor entà qu'amien a tèrme totes es accions 
administratives de besonh e signen era documentacion e eth convèni corresponent entà garantir 
era efectivitat d’aguest acòrd. 

Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
 
Prumèr. Aprovar era prepausa deth Convèni regulador en  matèria de remassada de residus, gestion tributària 
dera taxa corresponenta e procediment sancionador, presentada peth Conselh Generau d’Aran. 
 
Dusau. Aprovar er includiment, en acòrd de delegacion de competéncies efectuades er an 1998, des punts 
següenti: 
 

Prumèr.- Er apartat prumèr des acòrds de delegacion efectuadi er an 1998 aurie de demorar redigit 
dera forma següenta: 
    • Delegar ath Conselh Generau d’Aran era prestacion deth servici de remassada domiciliària de 
residus, eth sòn tractament e eliminacion, atau coma era gestion, remassada, transpòrt e 
tractament des residus voluminosi. 
 
Dusau.- Includir un apartat Dusau Bis enes acòrds de delegacion efectuada eth 1998, qu’aurie 
demorar redigit dera forma següenta: 

Dusau Bis.- Delegar ath Conselh Generau d’Aran es facultats d’aprobacion dera Ordenança 
reguladora deth servici de remassada domiciliària de residus, en sòn tractament e eliminacion, 
qu’establís, entre d’auti ahèrs, era tipificacion des infraccions e des sancions a imposar. 

Tresau.- Includir un apartat Tresau Bis enes acòrds de delegacion efectuada eth 1998, #que licalerie 
demorar redigit dera manèra següenta: 

Tresau Bis.- Delegar ath Conselh Generau d’Aran era potestat sancionadora enes tèrmes indicadi 
ena Ordenança reguladora dera gestion de residus municipaus dera Val d’Aran e era resolucion des 
recorsi presentadi deuant es acòrds e actes adoptadi en matèria sancionadora. 

Tresau. Facultar ath baile e eth secretari-interventor entà qu'amien a tèrme totes es accions 
administratives de besonh e signen era documentacion e eth convèni corresponent entà garantir 
era efectivitat d’aguest acòrd. 

Quatau. Notificar aguest acòrd ath Conselh Generau d’Aran as efèctes oportuns. 

*Es intervencions d’aguest punt son registrades en següent ligam:  
https://videoacta.nautaran.org?pleno=20260219&punto=4 

 
E en non auer mès ahèrs que tractar, eth baile lhèue era session entàs 13:05 ores, dera quau procedisqui a extier 
aguesta acta.  
 
 

Eth secretari-interventor Vist-e-platz 
L’alcalde 

 
 
 
MARIANO CAPDEVILA NOGUERO 

 
 
 
CÉSAR RUIZ-CANELA NIETO    

